
Voorwoord: 

 

Andreas Theordorus Steenkamp is op 6 September 1923 in Vryheid gebore.  Vanaf 

1935 tot 1939 het hy onderrig by die Nieuwe Republiek Skool ontvang en vanaf 1940 

tot 1944 by Hoërskool Vryheid.  Vanaf Januarie tot Oktober 1945 het hy as ‘n 

Distrikregistrateur in die Departement van Justisie in Vryheid gewerk.  Tussen 26 

November 1945 tot 31 Augustus 1950 het hy algemene administratiewe werk in die 

Departement van Lande en Besproeiing verrig.  Vanaf 1 September 1950 tot en met 

sy aftrede op 30 September 1984 het hy algemene administratiewe werk by die 

Natalse Provinsiale Administrasie in die Afdeling Boudienste gedoen.  Hy was in 

hierdie tydperk betrokke by die Departement van Werke met die instandhouding van 

alle oorlogs- en burgergrafte in Natal.  Hy was onder andere direk betrokke by 

projekte soos Platrand, Spioenkop, Clouston, Colenso, O’Neill se Huis, Bloedrivier, 

Blarney en die voortrekkerroetes.  Hy het op die Burgergraftekomitee en Voortrekker 

Monumente-komitee gedien.  Vanaf 1 Maart 1989 was hy Ere-Kurator vir die Raad 

van Nasionale Gedenkwaardighede in die Vryheid en Noord-Oos Natal gebied.   

